
ҒИЖДУВОН ТУМАНИ СУҒОРИЛАДИГАН ЎТЛОҚИ-АЛЛЮВИАЛ 

ТУПРОҚЛАР ВА УЛАРГА АНТРОПОГЕН ОМИЛЛАРНИ ТАЪСИРИ 

 

Ҳ. Х. Салимова 

Бухоро давлат университети мустақил изланувчи 

 

АННОТАЦИЯ 

Бухоро вилояти Ғиждувон тумани қадимдан суғориладиган ўтлоқи-

аллювиал тупроқларига антропоген омилларни таъсири ўрганилган. Тупроқ 

кесмаларидан намуналар олиниб таҳлил қилинган, озиқ моддалар билан кам ва 

жуда кам таъминланган, механик таркиби бўйича эса енгил ва ўрта қумоқ 

эканлиги аниқланган. 

Калит сўзлар: қадимдан суғориладиган, ўтлоқи-аллювиал тупроқ, 

антропоген омиллар, тупроқ кесмаси, намуна, гумус, таъминланганлик 

даражаси, механик таркиби, енгил ва ўрта қумоқ. 

 

ABSTRACT 

The influence of anthropogenik factors on meadow-alluvial soils, which have 

been irrigated since ancient times, in Gijdivon district, Bukhara region, was studied. 

Soil samples were taken and analyzed, and it was found that it is low and very low in 

nutrients, and in terms of mechanical composition, it is light and medium sand. 

Keywords: anciently irrigated, meadow-alluvial soil, anthropogenik factors, 

type, sample, humus, supply level, mechanical composition, light and medium sand. 

 

Кириш. Ўзбекистон Республикасининг умумий ер майдони 2020 йил 1 

январ холатига жами ерлар 44892,4 минг гектарни, шундан суғориладиган 

ерлар эса 4329 минг гектарни ѐки умумий ер майдонининг 9,6 фоизини ташкил 

килади. Ҳозирги кунда қишлоқ хўжалигида 20 миллион гектардан ортиқ 

майдон, шу жумладан, 3,2 миллион гектар суғориладиган экин ер 

майдонларидан фойдаланиб, аҳолининг эҳтиѐжи учун озиқ-овқат маҳсулотлари, 

иқтисодиѐт тармоқлари учун зарур хом-ашѐ етиштирилмоқда. 

Суғориладиган майдонларнинг унумдорлигини ошириш, мелиоратив 

ҳолати ва сув таъминотини яхшилаш мақсадида давлат дастурлари доирасида 

кенг кўламли ирригация ва мелиорация тадбирлари, яъни 

антропоген омиллар амалга оширилмоқда.  

Антропоген омил бу – инсон ва унинг хўжалик фаолиятининг тупроқ, 

ўсимлик, ҳайвон ва бошқа компонентларга таъсири билан боғлиқ омиллар 

гуруҳи ҳисобланади. Инсон табиатга таъсир кўрсатиб, уни ўз эҳтиѐжларига 

мослаштиради, Масалан тупроққа ишлов бериш, суғориш, ўғитлаш, шўр ювиш 

ва бошқа агротехнологик тадбирлар шулар жумласидандир. Инсоннинг 

билвосита таъсири тупроқнинг физик ҳолатини ва кимѐвий таркибини, ернинг 

устки қатламини, тупроқ структурасини ўзгартириш йўли билан амалга 

оширилади. Қўриқ ерларни ўзлаштириш, монокультурали (бир экинли) 

агроценозлар барпо этиш билан катта таъсир кўрсатади. 

Экинларни нотўғри суғориш ернинг шўрланиши ва эрозияга олиб келади; 

ерни ортиқча қуритиш ўсимликлар қопламини ўзгартиради. Шу жиҳатдан олиб 

қаралганда, республикамиздаги суғориладиган тупроқларга антропоген 

омилларни таъсири ўрганиш каби ишлар долзарб масалалардан бири 

ҳисобланади. 

Фойдаланилган материаллар ва усуллар. Дала ва лаборатория 

тадқиқотлари Бухоро вилояти Ғиждувон тумани қадимдан суғориладиган 

ўтлоқи-аллювиал тупроқлар шароитида олиб борилмоқда. 

Дала тажрибалари тупроқшуносликда умумқабул қилинган услублар 

асосида, лаборатория таҳлиллари эса «Методы агрохимических, 

агрофизических и микробиологических исследований в поливных хлопковых 

районах», «Методы агрофизических исследований почв Средней Азии», 

«Методы исследования физических свойств почв и грунтов», “Тупроқнинг 

таркиби хоссалари ва анализи” бўйича олиб борилмоқда. 

Олинган натижалар ва уларнинг маъноси: Ғиждувон тумани қадимдан 

суғориладиган ўтлоқи-аллювиал тупроқлар шароитида (“Хасан Ражабий” ф/х) 

тупроқ кесмаси (чуқури) ковланди. 3 рақамли кесманинг энг юқори (0-38 см) 

қатламда гумус миқдори 1,36 % ни ташкил этган бўлса, қатлам чуқурлашиб 

борган сари унинг миқдори камайиб борди, энг пастки (175-205 см) қатламда 

0,02 % ни ташкил этганлиги аниқланди. Тупроқнинг муҳит реакцияси кузсиз 

ишқорий (рН= 8,96- 9,20) бўлиб, ҳаракатчан озиқ моддалар билан жуда кам ва 

кам таъминланган тупроқлар гуруҳига мансуб экан. Жумладан нитрат 

шаклидаги азот ва ҳаракатчан фосфор миқдори бўйича жуда кам, 

алмашинувчан калий билан эса кам таъминланган (1 - жадвал). 

1 - жадвал 

Ғиждувон тумани ўтлоқи-аллювиал тупроқлар таркибидаги гумус, ҳаракатчан 

озиқ моддалар миқдори ва pH кўрсаткичлари 

 ("Хасан Ражабий" ф/х), 2022 йил. 

Кесма № Чуқурлик, см 
Гумус, 

% 
pH 

Ҳаракатчан озиқ моддалар, мг/кг 

N - NО3 P2O5  K2O 

3 

0-38 1,36 9,20 5,93 13,0 183,0 

39-77 1,08 8,96 3,57 10,0 161,3 

78-134 0,20 9,05 1,18 6,0 153,7 

135-174 0,08 9,02 0,46 3,0 130,2 

175-205 0,02 9,05 0,10 2,0 108,6 

 

Тупроқнинг механик таркиби энг муҳим агрономик кўрсаткичларидан 

бири бўлиб, тупроқнинг структура холати, физик хоссалари билан бевосита 

боғлиқ, тупроқнинг сув, ҳаво ва иссиқлик режимлари, шунингдек 

ўсимликларнинг ўсиб ривожланишида жуда катта аҳамиятга эга. 

Тупроқнинг механик таркибига антропоген омиллар (ишлов бериш, 

суғориш ва бошқа агротехник омиллар) тез таъсир кўрсатади. Таҳлил 

натижаларига кўра туроқнинг энг устки 0-38 см ли қатламида физик лой 

миқдори 25,4 % ни ташкил этиб, механик таркиби типига кўра енгил қумоқ, 

қатламнинг 39-77 ва 78-134 см ли қатламларда физик лой миқдори ортиб борди 

ва ўрта қумоқ эканлиги аниқланди. Тупроқ қатламининг кейинги чуқурларида 

эса яна енгил қумоқлиги кузатилди (2 - жадвал). 

2 - жадвал 

Ғиждувон тумани ўтлоқи-аллювиал тупроқларнинг механик таркиби ("Хасан 

Ражабий" ф/х), 2022 йил. 

Кесма 
Чуқурлик, 

см 

Фракциялар, % Физик 

лойқа 

миқдори, 

% 

типи 
>0,25 

0,25-

0,1 

0,1-

0,05 

0,05-

0,01 

0,01-

0,005 

0,005-

0,001 
<0,001 

3 

0-38 5,5 6,5 36,3 26,2 3,2 3,2 19,1 25,4 енгил  

39-77 4,0 3,0 34,2 28,6 4,8 6,4 19,1 30,2 ўрта 

78-134 3,0 2,5 34,9 27,0 5,6 5,6 21,5 32,6 ўрта 

135-174 9,0 7,5 23,1 31,8 4,0 4,8 19,9 28,6 енгил  

175-205 11,5 9,5 25,7 25,4 3,2 4,8 19,9 27,8 енгил  

 

Хулосалар: Бухоро вилояти Ғиждувон тумани 

қадимдан суғориладиган ўтлоқи-аллювиал тупроқларига 

антропоген омилларни таъсирини ўрганиш бўйича олинган маълумотлар 

асосида қуйидаги хулосаларга келди: 

- Тупроқнинг хос морфогенетик белгилар ‒ чириндили қатламини 

қалинлиги, ранги, агрегатли ҳолати, механик таркиби ўсимлик дунѐси фаолияти 

билан боғлиқ. Бу морфологик белгилар тупроқлардан дехқончиликда 

фойдаланиш жараѐнида ўзгаради. 

- Узоқ муддатли (қадимдан) суғориш жараѐнида вужудга келган асосий 

морфологик белгиларидан бири ‒ қалин бир хил рангдаги чириндили 

қатламнинг шаклланганлигидир. 

- Ҳудудда ўрганилган тупроқнинг механик таркиби, енгил ва ўрта 

қумоқли бўлиб, қадимдан суғориш таъсирида суғориладиган тупроқларга 

нисбатан юқори қатламнинг механик таркиби майда чанг ва лойқа 

заррачаларининг ошиши, ҳамда қум 

заррачаларини тупроқ ҳайдов қатламида камайиши ҳисобига бир мунча 

ўзгариши кузатилади. 

